	                                                                                        ԱՄՓՈՓԱԹԵՐԹ
«Հայաստանի Հանրապետության հարկային օրենսգրքում փոփոխություններ և լրացում կատարելու մասին» օրենքի նախագծի վերաբերյալ ստացված դիտողությունների և առաջարկությունների

	
	ՀՀ էկոնոմիկային նախարարություն
	19․03․2024թ․ N 01/5221-2024

	
	Օրենքի նախագծի վերաբերյալ առաջարկություններ չկան
	

	
	ՀՀ ֆինանսների նախարարություն
	25․03․2024թ․ N 01/2-1/5982-2024

	
	Նախագծով նախատեսվում է ճանապարհային հարկի վճարումից ազատման արտոնություններ սահմանելու նպատակով լիազորել ՀՀ կառավարությանը արտոնության ենթակա տրանսպորտային միջոցների տեսակները, քանակները և այդ տրանսպորտային միջոցների գրանցման երկրները սահմանելու համար։
Հաշվի առնելով այն, որ ՀՀ հարկային օրենսգրքի (այսուհետ՝ Օրենսգիրք) 19-րդ հոդվածի 3-րդ մասի համաձայն՝ հարկային արտոնությունները սահմանվում են բացառապես Օրենսգրքով կամ Հայաստանի Հանրապետության օրենքներով՝ առաջարկում ենք Նախագծով նախատեսվող արտոնությունը Օրենսգրքի 191-րդ հոդվածի 2-րդ մասում սահմանելու փոխարեն սահմանել այդ նույն հոդվածի 1-ին մասում (արտոնության սահմանման մաս)՝ հստակ նշելով արտոնության ենթակա տրանսպորտային միջոցների տեսակը և (կամ) արտոնյալ դեպքերը, և հետո նոր միայն սահմանել ՀՀ կառավարությանը լիազորող նորմը (համապատասխան քվոտաների կամ երկրների սահմանման մասով):
Բացի այդ, խնդրո առարկա հարցի կապակցությամբ ս.թ. փետրվարի 24-ին ՀՀ փոխվարչապետ Մհեր Գրիգորյանի մոտ տեղի ունեցած քննարկման ժամանակ փոխվարչապետի կողմից կարևորվեց բացառապես երրորդ երկրներ տարանցման նպատակով ՀՀ տարածքով անցնող բեռնատարների համար արտոնության սահմանումը:
Այս կապակցությամբ, արտոնությունների սահմանման նպատակով առաջարկում ենք Նախագծի 1-ին հոդվածի 2-րդ մասով ՀՀ հարկային օրենսգրքի 191-րդ հոդվածի 5-րդ մասում լրացվող դրույթը տեղափոխել 191-րդ հոդվածի 1-ին մաս՝ սահմանելով որպես 7-րդ ենթակետ՝ հետևյալ բովանդակությամբ.
«7) Հայաստանի Հանրապետության տարածքով երրորդ երկրների տարածք տարանցման նպատակով բեռնատար տրանսպորտային միջոցներով Հայաստանի Հանրապետություն մուտք գործող ճանապարհային հարկ վճարողները՝ Կառավարության սահմանած՝ բեռնատար տրանսպորտային միջոցի գրանցման (հաշվառման) երկրին, տեսակին և քանակին համապատասխան։»:
Վերոգրյալով պայմանավորված՝ գտնում ենք, որ Օրենսգրքի 191-րդ հոդվածի 2-րդ մասի 6-րդ ենթակետը ուժը կորցրած ճանաչելու անհրաժեշտությունը բացակայում է: Փոխարենը, առաջարկում ենք նշյալ ենթակետը վերախմբագրել հետևյալ խմբագրությամբ.
«6 սույն հոդվածի 1-ին մասի 7-րդ ենթակետով նախատեսված դեպքերում այլ երկրներում գրանցված տրանսպորտային միջոցներով Հայաստանի Հանրապետություն մուտք գործող ճանապարհային հարկ վճարողների համար` տրանսպորտային միջոցների գրանցման (հաշվառման) վկայագիրը:»:
Ամփոփելով վերոգրյալը՝ հայտնում ենք, որ անհրաժեշտ է նախագիծը վերախմբագրել ներկայացված առաջարկություններին համապատասխան:
	Ընդունվել է














Չի ընդունվել,, քանի որ օրենքի փոփոխության միջոցով առավել ընդհանրական է սահմանվում արտոնությունների տրամադրման գործընթացը, հետագայում կրկին օրենքի փոփոխություն չկատարելու համար։ Փոխադրման տեսակին, մասնավորապես՝ երրորդ երկիր փոխադրումների արտոնություն սահմանելու կարգավորումը կիրականացվի նախատեսվոող ՀՀ կառավարոււթյան որոշմամբ։



Ընդունվել է

	
	ՀՀ պետական եկամուտների կոմիտե
	19․03․2024թ․ N 01/3-3/16885-2024

	
	Նախագծով ՀՀ հարկային օրենսգրքի 191-րդ հոդվածում առաջարկվում է սահմանել, որ ՀՀ-ում չգրանցված (չհաշվառված) բեռնատար տրանսպորտային միջոցների նկատմամբ ՀՀ ավտոմոբիլային ճանապարհներից օգտվելու համար կարող են սահմանվել ճանապարհային հարկի վճարումից արտոնություններ, որոնց տեսակը և չափը ըստ արտոնություներից օգտվող բեռնատար տրանսպորտային միջոցների գրանցման (հաշվառման) երկրների սահմանում է ՀՀ կառավարությունը։
Նախագծի հիմնավորման համաձայն՝ նախագծի ընդունման անհրաժեշտությունը պայմանավորված է Հայաստանի Հանրապետության տարանցիկ դերի բարձրացման և Իրանի Իսլամական Հանրապետության հետ բեռնափոխադրումների ոլորտում համագործակցության զարգացման անհրաժեշտությամբ: Նշվում է, որ ճանապարհային հարկի նոր արտոնություն սահմանելու համար անհրաժեշտ է փոփոխություններ կատարել միջազգային պայմանագրերում կամ օրենքում, ինչը ժամանակատար գործընթաց է, ուստի առաջարկվում է փոփոխություն կատարել օրենսգրքում՝ ՀՀ կառավարությանը վերապահելով ճանապարհային հարկի արտոնություններ սահմանելու իրավասություն:
ՀՀ հարկային օրենսգրքի՝
- 2-րդ հոդվածի 1-ին մասի համաձայն՝ ՀՀ-ում հարկային հարաբերությունները կարգավորվում են ՀՀ Սահմանադրությամբ, ՀՀ վավերացված միջազգային պայմանագրերով, օրենսգրքով, վճարների վերաբերյալ ՀՀ օրենքներով, դրանց հիման վրա և դրանց իրականացումն ապահովելու նպատակով ընդունված ենթաօրենսդրական նորմատիվ իրավական ակտերով, ինչպես նաև նույն հոդվածի 3-րդ մասի 1-6-րդ կետերում նշված իրավական ակտերով,
- 4-րդ հոդվածի 37-րդ կետի համաձայն՝ հարկային արտոնությունը օրենսգրքով սահմանված հարկերի, օրենսգրքով սահմանված վճարների, տույժերի և (կամ) տուգանքների հաշվարկման ու վճարման ընդհանուր կարգից և (կամ) ժամկետներից բացառություն է, որի արդյունքում չի առաջանում հարկային պարտավորություն կամ նվազում, կամ վերանում է կատարման ենթակա հարկային պարտավորության գումարը, կամ հետաձգվում են դրա հաշվարկման և (կամ) կատարման ժամկետները,
- 19-րդ հոդվածի 3-րդ մասի համաձայն՝ հարկային արտոնությունները սահմանվում են բացառապես օրենսգրքով կամ ՀՀ օրենքներով, բացառությամբ նույն հոդվածի 3.1-ին մասով սահմանված դեպքի:
Նույն հոդվածի 7-րդ մասի համաձայն՝ ՀՀ վավերացրած միջազգային պայմանագրերով նախատեսված հարկային արտոնությունների կիրառության կարգը սահմանում է Կառավարությունը,
- 191-րդ հոդվածի 1-ին մասի 5-րդ կետի համաձայն` ՀՀ-ում չգրանցված (չհաշվառված) բեռնատար ավտոտրանսպորտային միջոցներով ՀՀ ավտոմոբիլային ճանապարհներից օգտվելու համար ճանապարհային հարկի վճարումից ազատվում են միջազգային պայմանագրերին համապատասխան ճանապարհային հարկի արտոնություններից օգտվող ճանապարհային հարկ վճարողները։
ՀՀ Սահմանադրության 5-րդ հոդվածի 3-րդ մասի համաձայն՝ Հայաստանի Հանրապետության վավերացրած միջազգային պայմանագրերի և օրենքների նորմերի միջև հակասության դեպքում կիրառվում են միջազգային պայմանագրերի նորմերը:
Հաշվի առնելով վերոգրյալը, հայտնում ենք, որ հարկային արտոնություններ կարող են սահմանվել բացառապես ՀՀ հարկային օրենսգրքով կամ ՀՀ օրենքներով կամ ՀՀ վավերացրած միջազգային պայմանագրերով, ուստի ՀՀ հարկային օրենսգրքով ՀՀ կառավարությանը չի կարող վերապահվել ճանապարհային հարկի արտոնություններ սահմանելու իրավասություն։
	Չի ընդունվել, քանի որ օրենքի փոփոխության միջոցով ՀՀ կառավարությանը փոխադրումների որոշակի տեսակից կախված ճանապարհային հարկի արտոնությունների սահմանումը Հայաստանի Հանրապետության կառավարությանը վերապահելը հնարավորություն կտա հետագայում ՀՀ կառավարության որոշմամբ արագ իրականացնել արտոնության տրամադրման կամ այն դադարեցնելու իրավական կարգավորումը, հաշվի առնելով տվյալ պետության կողմից փոխադարձության սկզբունքով ՀՀ-ում հաշվառված բեռնափոխխադրումներ իրականացնող տրանսպորտային միջոցների նկատմամբ կիրառվող արտոնությունները։

	
	ՀՀ արդարադատության նախարարություն
	17․05․2024թ․ //19464-2024

	
	1. Նախագծով ՀՀ հարկային օրենսգրքի 191-րդ հոդվածում առաջարկվում է սահմանել, որ ՀՀ-ում չգրանցված (չհաշվառված) բեռնատար տրանսպորտային միջոցների նկատմամբ ՀՀ ավտոմոբիլային ճանապարհներից օգտվելու համար կարող են սահմանվել ճանապարհային հարկի վճարումից արտոնություններ, որոնց տեսակը և չափը ըստ արտոնություներից օգտվող բեռնատար տրանսպորտային միջոցների գրանցման (հաշվառման) երկրների սահմանում է ՀՀ կառավարությունը։
Նախագծի հիմնավորման համաձայն՝ նախագծի ընդունման անհրաժեշտությունը պայմանավորված է Հայաստանի Հանրապետության տարանցիկ դերի բարձրացման և Իրանի Իսլամական Հանրապետության հետ բեռնափոխադրումների ոլորտում համագործակցության զարգացման անհրաժեշտությամբ: Նշվում է, որ ճանապարհային հարկի նոր արտոնություն սահմանելու համար անհրաժեշտ է փոփոխություններ կատարել միջազգային պայմանագրերում կամ օրենքում, ինչը ժամանակատար գործընթաց է, ուստի առաջարկվում է փոփոխություն կատարել օրենսգրքում՝ ՀՀ կառավարությանը վերապահելով ճանապարհային հարկի արտոնություններ սահմանելու իրավասություն:
Այս առումով հարկ ենք համարում նկատի ունենալ ՀՀ հարկային օրենսգրքի 19-րդ հոդվածի 3-րդ մասի դրույթները, որոնց համաձայն՝ հարկային արտոնությունները սահմանվում են բացառապես օրենսգրքով կամ ՀՀ օրենքներով, բացառությամբ նույն հոդվածի 3.1-ին մասով սահմանված դեպքի, նույն հոդվածի 7-րդ մասի համաձայն՝ ՀՀ վավերացրած միջազգային պայմանագրերով նախատեսված հարկային արտոնությունների կիրառության կարգը սահմանում է Կառավարությունը, իսկ ՀՀ հարկային օրենսգրքի 191-րդ հոդվածի 1-ին մասի 5-րդ կետի համաձայն` ՀՀ-ում չգրանցված (չհաշվառված) բեռնատար ավտոտրանսպորտային միջոցներով ՀՀ ավտոմոբիլային ճանապարհներից օգտվելու համար ճանապարհային հարկի վճարումից ազատվում են միջազգային պայմանագրերին համապատասխան ճանապարհային հարկի արտոնություններից օգտվող ճանապարհային հարկ վճարողները։
Հիմք ընդունելով վերոգրյալը՝ գտնում ենք, որ Նախագիծն խնդրահարույց է վերոնշյալ իրավանորմերի համատեքստում:
2. Ղեկավարվելով «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթներով, որոնց համաձայն՝ «Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը», անհրաժեշտ է Նախագծի վերնագիրը համապատասխանեցնել Նախագծի բովանդակության հետ, մասնավորապես՝ անհրաժեշտ է Նախագծի վերնագրում առկա «ՓՈՓՈԽՈՒԹՅՈՒՆ» բառը փոխարինել «ՓՈՓՈԽՈՒԹՅՈՒՆՆԵՐ» բառով:
	Չի ընդունվել, քանի որ օրենքի փոփոխության միջոցով ՀՀ կառավարությանը փոխադրումների որոշակի տեսակից կախված ճանապարհային հարկի արտոնությունների սահմանումը Հայաստանի Հանրապետության կառավարությանը վերապահելը հնարավորություն կտա հետագայում ՀՀ կառավարության որոշմամբ արագ իրականացնել արտոնության տրամադրման կամ այն դադարեցնելու իրավական կարգավորումը, հաշվի առնելով տվյալ պետության կողմից փոխադարձության սկզբունքով ՀՀ-ում հաշվառված բեռնափոխադրումներ իրականացնող տրանսպորտային միջոցների նկատմամբ կիրառվող արտոնությունները։











Ընդունվել է 

	
	ՀՀ արտաքին գործերի նախարարություն
	01․07․2024թ․ N 1111/34807-24

